
ADMINISTRACIÓN LOCAL
MUNICIPAL
REDONDELA

Ordenanzas e Regulamentos

APROBACIÓN DEFINITIVA DA ORDENANZA ORDENANZA MUNICIPAL DE CONCESIÓN 
DE PRESTACIÓNS SOCIAIS DE CARÁCTER ECONÓMICO PARA SITUACIÓNS DE 
EMERXENCIA SOCIAL NOS SERVIZOS SOCIAIS

ANUNCIO

Aprobación definitiva da ordenanza Ordenanza municipal de concesión de prestacións sociais de 
carácter económico para situacións de emerxencia social nos servizos sociais, antes denominadas 
axudas de prevención de situacións de exclusión social (APES) do Concello de Redondela.

O Pleno do Concello, en sesión ordinaria celebrada o día 23/02/2023, acordou aprobar 
provisionalmente a ordenanza Ordenanza municipal de concesión de prestacións sociais de 
carácter económico para situacións de emerxencia social nos servizos sociais.

Dado que no período de exposición pública de trinta días hábiles non houbo ningunha 
reclamación contra dito acordo o expediente inicialmente aprobado, considérase definitivamente 
aprobado sen necesidade de novo acordo plenario e procédese á publicación íntegra da 
ordenanza:

ORDENANZA MUNICIPAL DE CONCESIÓN DE PRESTACIÓNS SOCIAIS DE CARÁCTER 
ECONÓMICO PARA SITUACIÓNS DE EMERXENCIA SOCIAL NOS SERVIZOS SOCIAIS, ANTES 
DENOMINADAS AXUDAS DE PREVENCIÓN DE SITUACIÓNS DE EXCLUSIÓN SOCIAL (APES) 
DO CONCELLO DE REDONDELA.

EXPOSICIÓN DE MOTIVOS

Coa finalidade de actualizar e mellorar as condicións para a concesión de axudas destinadas 
a sufragar gastos de persoas en posible situación de exclusión social considerouse necesario 
acometer unha reforma integral da Ordenanza vixente, tal como se recolleu no Plan Anual 
normativo do Concello de Redondela para o ano 2022.

A nova ordenanza parte da premisa da simplificación e racionalización dos procedementos 
e sendo un dereito das persoas usuarias dos Servizos Sociais deste concello o de recibir apoios 
personalizados, detección e análise das necesidades e demandas, diagnóstico e valoración 
técnica das situacións, necesidades e problemas das persoas usuarias así como a xestión e 
seguimento das prestacións económicas de emerexencia social. Este tipo de axudas económicas 
débense conceder unicamente seguindo os criterios xerais establecidos nesta Ordenanza e, tal P

como se ven facendo na actualidade, mediante unha valoración profesional que teña en conta 
os seguintes aspectos: a tipoloxía do problema ou necesidade social a cubrir, a pertinencia da 
axuda económica para dar resposta á demanda ou necesidade, o seu grao de urxencia, a non 
existencia doutros medios ou recursos para solucionala, a prevención de situacións de risco o 
desprotección para menores, a prevención de situacións de risco e/o desprotección para persoas 
maiores e evitar deterioro de situacións persoais que poidan abocar en procesos de exclusión 
social. Por todo elo, e tendo en conta a necesidade de lograr respostas e solucións axeitadas ás 
diversas necesidades das persoas, sen menoscabo na necesaria homoxeneización da atención, 
de xeito que todo cidadán teña os mesmos dereitos ante as mesmas situacións de necesidade, 
independentemente do lugar de residencia, faise necesario que a organización, as normas de 
funcionamento e de xestión de estas prestacións se realice cos mesmos criterios en todos e 
cada unha das Unidades de Traballo Social que configuran os Servizos Sociais do Concello de 
Redondela.

As prestacións que emanan da presente Ordenanza constitúen un recurso dentro do traballo 
social orientado á promoción das persoas e das familias. Estas axudas económicas dos servizos 
sociais deben e teñen que ser consideradas como un instrumento e non como un fin es si 
mesmas, debendo servir de recurso para facilitar a integración social da cidadanía que sofre 
máis carencias.

TÍTULO I 
DISPOSICIÓNS XERAIS

ARTIGO 1.- RÉXIME XURÍDICO

A concesión desta axuda e de prestación rexerase directamente polo disposto na presente 
Ordenanza, e nas disposicións que se adopten para a súa aplicación e desenvolvemento, así como 
na Ordenanza Municipal Xeral de Subvencións e demáis normativa en materia de subvencións, 
no que sexa de aplicación.

ARTIGO 2.- OBXECTO E NATUREZA

2.1.- Constitúe o obxecto desta Ordenanza o recoñecemento de prestacións non periódicas 
de carácter económico, destinadas a sufragar gastos específicos, necesarios para previr, evitar 
ou paliar situacións de carencia, necesidades sociais ou situacións de illamento social, que de 
non tratarse poidan provocar un risco claro de exclusión social destas persoas.

2.2.- Están dirixidas a persoas individuais ou unidades familiares que carezan de medios e 
nas que concorran factores de risco, constituíndo sempre e en calquera caso un apoio ao acceso 
destas persoas a un itinerario de actuación para integrar as persoas ou unidades familiares, e 
mellorar as condicións que orixinaron a situación de risco.

2.3.- Estas intervencións terán en todo caso natureza de finalidade, de carácter urxente, 
debendo tramitarse á maior brevidade posible (tendo en conta as prestacións solicitadas e a P

prioridade no trámite das mesmas) e debendo destinarse unicamente ao obxecto para o que 
foran concedidas, baixo a responsabilidade da persoa solicitante e a supervisión dos Servizos 
Sociais Municipais a través do persoal técnico correspondente.

2.4.- Serán intransferibles e, polo tanto, non poderán:

a) Ofrecerse en garantía de obrigas.

b) Ser obxecto de cesión total ou parcial, cambio ou comercio de tipo ningún.

c) Ser obxecto de retención ou embargo, salvo que por disposición legal ou xudicial sexa 
obrigatorio.

2.5.- As intervencións para previr situacións de exclusión social terán natureza subvencionable 
e a súa concesión esterá suxeita á existencia de crédito para esa finalidade no Orzamento xeral 
do Concello de Redondela, na partida habilitada a tal fin.

ARTIGO 3.- CRITERIOS XERAIS PARA A CONCESIÓN DAS AXUDAS

3.1.- Para a concesión de axudas económicas deberán cumprirse os seguintes requisitos xerais:

a) Que concorran situacións acreditadas de necesidade extraordinaria.

b) Que dita carencia extraordinaria estea valorada polas persoas técnicas das unidades 
de intervención social dos Servizos Sociais Comunitarios Básicos, a través do seu informe. E 
conforme a situación daquelas persoas nas que concorran 3 factores de exclusión social recollidos 
no artigo 3.1 da Lei 10/2013, de 27 de novembro, de inclusión social de Galicia, ou pertenza a 
grupos de familias de especial consideración (art. 9 de Lei 3/2011, de 30 de xuño, de apoio á 
familia e á convivencia de Galicia).

c) Que a necesidade de emerxencia non poida ser emendada nin atendida mediante as 
prestacións económicas, RISGA, IMV ou outras xa solicitadas de carácter periódico ou non 
periódico, e que, con carácter temporal, sexan necesarios outros paliativos para evitar a exclusión 
ou perda de calidade de vida de difícil recuperación.

d) Que a concesión das axudas xere maior nivel de autonomía nas persoas ou unidades 
familiares beneficiarias, de cara a desenvolver a súa vida ordinaria, e para que leve consigo 
unha mellora na eliminación da precariedade e eviten a exclusión social destas persoas.

ARTIGO 4.- INCOMPATIBILIDADE DAS AXUDAS

4.1.- As axudas previstas na presente Ordenanza son compatibles con calquera outra das 
concedidas por outras administracións, tendo, en todo caso, carácter complementario a elas. 
Unicamente serán incompatibles co goce gratuíto de servizos que cubran as mesmas necesidades 
para as que se solicite a axuda.

Tamén serán causa de incompatibilidade, previa á resolución da axuda solicitada ao abeiro 
desta ordenanza, aqueles supostos nos que a persoa solicitante ou calquera membro da unidade 
familiar dispoña de resolución de concesión dunha axuda económica procedente doutra 
administración para a mesma finalidade. No caso de tratarse dunha unidade de convivencia 
composta por máis dunha unidade familiar, a procedencia ou incompatibilidade serán valoradas 
polo/a traballador/a social de referencia.

4.2.- Non se concederán axudas destinadas á amortización de débedas contraídas con esta 
ou outras Administracións Públicas, nin para o pagamento de servizos prestados por estas, ou 
que puideran selo.

4.3.- En ningún caso o importe da subvención poderá ser de tal contía que, illadamente ou 
en concorrencia con subvencións ou axudas doutras Administracións Públicas ou doutros entes 
públicos ou privados, supere o custo total da actividade que vai desenvolver a persoa ou unidade 
beneficiaria. Se así fora, este feito daría lugar a unha modificación da resolución da concesión. 
Así mesmo, toda alteración das condicións para a concesión da subvención poderá dar lugar, 
no seu caso, á modificación do acordo de concesión.

4.4.- As persoas beneficiarias quedarán exoneradas de acreditar o estar ao corrente no 
cumprimento das obrigas tributarias e coa Seguridade Social.

ARTIGO 5.- DEFINICIÓN DAS PRESTACIÓNS QUE ATENDERÁN AS AXUDAS DE EMERXENCIA

5.1.- Estas medidas de intervención irán dirixidas a atender gastos específicos, necesarios 
para previr, evitar ou paliar situacións de exclusión social, conforme se relacionan no artigo 
17 deste regulamento.

5.2.- Con carácter xeral, os recursos tramitaranse para atender un só concepto dentro 
do exercicio económico previa valoración do/a traballador/a social de referencia, poderán 
concederse axudas por varios conceptos no mesmo período, sen que as axudas dun concepto 
ou máis supere na súa contía global unha anualidade do salario mínimo interprofesional do 
ano en curso da solicitude (SMI de aquí en diante).

TÍTULO II 
PERSOAS BENEFICIARIAS DAS AXUDAS

ARTIGO 6.- PERSOAS BENEFICIARIAS

Poderán ser beneficiarias destas axudas as persoas, unidades familiares, que cumprindo 
os requisitos establecidos na presente ordenanza, dispoñan da súa residencia efectiva e 
empadroamento no municipio de Redondela, cunha antiguidade mínima de seis meses.

Entendese por unidade familiar a persoa ou o conxunto de persoas que convivan no mesmo 
marco físico e se atopen vinculadas co/a solicitante por matrimonio ou calquera outra forma de 
relación análoga de afectividade, por adopción, acollemento ou parentesco de consanguinidade P

ata o cuarto grao ou de afinidade ata o segundo grao. Malia o anterior, cando nun mesmo marco 
físico, existan unha ou mais unidades familiares con menores ao seu cargo, considérase que 
cada unha delas constitúen unha unidade familiar independente.

Nunha unidade familiar beneficiaria un dos seus membros terá a condición de persoa titular 
da axuda.

Enténdese por unidade de convivencia a formada por un conxunto de persoas que residen 
habitualmente baixo o mesmo teito e que poden estar ligadas ou relacionadas entre elas por 
lazos que poden ser de afinidade, amizade ou parentesco, etc...

ARTIGO 7.- PERSOAS PERCEPTORAS

Poden ser perceptoras das axudas as propias solicitantes e as súas unidades familiares.

ARTIGO 8.- REQUISITOS DAS PERSOAS SOLICITANTES

As persoas solicitantes das axudas deben cumprir cos seguintes requisitos:

1. Ser maior de idade, menor emancipado/a ou persoa menor de idade con fillos a cargo.

2. Estar empadroada/o no concello de Redondela cunha antelación mínima de 6 meses ao 
momento da solicitude. Exímense deste requisito a aqueles casos excepcionais de extrema 
urxencia como: as persoas solicitantes vítimas de violencia de xénero que muden o seu domicilio 
por motivo de seguridade, que sexan inmigrantes, emigrantes retornados ou que sexan persoas 
refuxiadas ou asiladas.

3. Non dispoñer de ingresos suficientes para afrontar os gastos derivados da situación de 
emerxencia social, segundo o establecido no artigo 9º da presente Ordenanza.

4. O saldo máximo acumulado en depósitos bancarios e contas correntes ou de aforro da 
unidade familiar non poderá superar ao importe máximo anual a percibir por cada un dos 
conceptos como indica o artigo 18.b). (Por exemplo para o ano 2022 o importe máximo sería 
do 75% do 50% do SMI anual (14.000 €) = 0,75 x 0,5 x 14.000 = 5.250 €)

5. Poderanse eximir destes requisitos a aquelas persoas que presenten unha situación de

necesidade sobrevida por unha forza maior ou involuntaria.

6. Todos os membros da unidade familiar maiores de 18 anos, así como os maiores de 16 
anos que non estean cursando estudos oficiais, deberán aceptar expresamente, as condicións 
establecidas no itinerario de intervención social deseñado para cada un deles.

ARTIGO 9.- NIVEIS DE RENDA MÁXIMA DA UNIDADE FAMILIAR PARA ACCEDER ÁS AXUDAS.

En ningún caso os ingresos mensuais da unidade familiar poderán superar o salario mínimo 
interporfesional incrementado nun 10% por cada membro desta. No suposto de formar parte 
da unidade familiar unha persoa menor de idade, unha persoa con discapacidade ou persoa 
maior dependente da unidade familiar, o incremento será do 20% por cada un deles.

Que a renda per cápita mensual bruta da unidade familiar estea dentro dos límites establecidos 
na táboa que se indica:

N.º de membros da 
unidade familiar

Contía

1 SMI (persoa solicitante) + 10%

2 SMI (persoa solicitante)+10 % + 10% (segundo membro e sucesivos)

3 SMI (persoa solicitante)+10% + 10% (segundo membro e sucesivos) +/
ou 20% (membro menor de idade, con discapacidade ou dependencia)

ARTIGO 10.- DETERMINACIÓN DOS RECURSOS ECONÓMICOS

1. Para determinar os ingresos a partir dos cales procede o recoñecemento das axudas, terase 
en conta como ingresos de toda a unidade familiar os seguintes:

a) A totalidade dos ingresos que se obteñan polos conceptos de rendementos do traballo, 
rendementos do capital e rendementos de actividades económicas.

b) Os ingresos patrimoniais, depósitos bancario (fondos de inversións, accións, etc.) e contas 
correntes ou de aforro, con excepción da vivenda habitual.

c) Para a determinación destes ingresos teranse en conta as normas do IRPF, que calcula 
a suma da base impoñible xeral coa base impoñible do aforro e resta a cuota resultante da 
declaración.

Non se considerarán recursos económicos:

a) Ingresos de carácter finalista dirixidos a formación regrada.

b) Os ingresos por asistencia a cursos de formación non regrada, sempre que pola súa 
natureza se deduza que só remuneran os gastos de asistencia ao curso.

c) Os ingresos dirixidos a paliar outras situacións de emerxencia social.

d) As libranzas para adquisición de servizos ou de coidados na contorna derivadas da Lei 
39/2006, de 14 de decembro, de promoción de autonomía persoal e atención as persoas en 
situación de dependencia.

2. Como regra xeral, tomarase como período de referencia os 6 meses anteriores á solicitude.

TÍTULO III 
XESTIÓN DE PROCEDEMENTO PARA A CONCESIÓN DE AXUDAS

ARTIGO 11.- DOCUMENTACIÓN ACREDITATIVA

De conformidade co artigo 28.3 da Lei 39/2015, do 1 de outubro, do procedemento 
administrativo común das administracións públicas, non será necesario achegar os documentos 
que xa foran achegados anteriormente pola persoa interesada ante esta Administración. De forma 
excepcional, se non se puidesen obter os citados documentos, poderá solicitarse novamente á 
persoa interesada a súa achega.

Esta administración pode obter de maneira automatizada, acerca dun terceiro, a seguinte 
información:

•   INFORMACIÓN relativa ao padrón municipal.
•   INFORMACIÓN relativa á recadación municipal.
•   INFORMACIÓN relativa á Seguridade Social.
•   INFORMACIÓN relativa a facenda estatal (AEAT) e autonómica (ATRIGA).

A documentación a presentar polas persoas solicitantes, segundo o caso, é a seguinte:

1.- Solicitude e anexos debidamente cubertos acompañado de copia do DNI ou documento 
identificador, válido no territorio nacional, dos membros da unidade familiar que o posúan.

2.- Certificado de discapacidade ou resolución de dependencia, se fora o caso.

3.- Fotocopia do libro de familia e título de familia numerosa, de ser o caso. Nos casos de 
separación, divorcio ou nulidade matrimonial deberase achegar copia da sentenza e convenio 
regulador ou, en caso de carecer destes documentos, poderase presentar calquera outra 
documentación que xustifique estas situacións. No caso de ruptura da unión de feito deberase 
presentar certificado do rexistro correspondente acreditando a cancelación da inscrición da 
devandita unión.

4.- No caso de existencia de relacións permanentes análogas á conxugal, ésta será acreditada 
en calquera das seguintes formas:

a) Mediante certificación do Rexistro de Parellas de Feito do Rexistro da Comunidade 
Autónoma de Galicia.

b) Nos casos de mera convivencia de feito sen inscrición rexistral, a citada convivencia será 
acreditada mediante Declaración Responsable das persoas integrantes da parella, ou mediante 
copia compulsada de resolución xudicial que acredite a convivencia de feito.

5.- Xustificantes das achegas económicas establecidas en ditada sentenza ou convenio 
regulador ou, no seu defecto, denuncia por incumprimento da sentenza ou demanda de execución.

6.- Resolución administrativa ou auto xudicial no que se formaliza o acollemento ou tutela, 
así como o certificado ou resolución do organismo competente, no caso de recibir remuneración 
por dita situación, indicando a súa contía.

7.- Acreditación dos ingresos económicos de todos os membros da unidade familiar a través 
de:

a) Nóminas, recibos, certificados de pensións, prestacións ou subsidios percibidos da 
Administración Pública (Seguridade Social, INEM) ou calquera outro documento que acredite 
os ingresos da persoa ou unidade familiar dos seis meses anteriores á solicitude.

b) Todos os membros da unidade familiar deberán asinar unha autorización para o acceso 
aos seus datos do Imposto sobre a Renda das Persoas Físicas, Seguridade Social, etc. En caso de 
non autorizar ao Concello para acceder a estes ficheiros de datos, a persoa solicitante quedará 
obrigada a presentar os certificados ou documentos correspondentes.

c) Extracto de movementos de todas as contas bancarias das que sexan titulares calquera das 
persoas que integran a unidade familiar que inclúan os doce meses anteriores á formulación 
da solicitude.

8.- No caso de carecer de ingresos, declaración responsable da carencia absoluta de rendas 
e propiedades da unidade familiar.

9.- Calquera outra documentación que para a correcta avaliación da súa solicitude lle poida 
ser requirida durante a súa tramitación.

10.- Resolución motivada, no seu caso, doutras Administracións ás que lle solicitaran axuda 
e fora denegada.

11.- Certificación bancaria da persoa solicitante no caso de ser a perceptora directa da axuda 
ou modelo de delegación de pago no caso de ser a persoa perceptora distinta da solicitante.

ARTIGO 12.- FORMA, LUGAR E PRAZO DE PRESENTACIÓN DAS SOLICITUDES

As solicitudes de axudas de emerxencia presentaranse de acordo co seguinte:

12.1.- Os Servizos Sociais Comunitarios recibirán as solicitudes, en modelo oficial, e farán a 
súa valoración técnica comprobando que estea acompañada da documentación necesaria, en 
caso de non ter sido ésta presentada, dende o departamento requerirase para que a presente no 
prazo máximo de 10 días, de conformidade co establecido no Artigo 68 da Lei 39/2015, do 1 de 
outubro, de Réxime Xurídico das Administracións Públicas e do Procedemento Administrativo 
Común. Se transcorrido este prazo a persoa interesada non achega a documentación requerida 
procederase á desestimación da axuda e ao arquivo do expediente.

12.2.- A solicitude, en modelo oficial, acompañada da documentación complementaria 
especificada no artigo anterior, presentarase no Rexistro Xeral do Concello de Redondela ou 
calquera outro medio establecido legalmente. P

12.3.- Os expedientes poderán ser incoados de oficio, cando concorran circuntancias 
graves, extraordinarias ou urxentes que así o aconsellen, e en prevención de situacións de 
irreversibilidade ou dano irrecuperable.

12.4.- O prazo para a presentación de solicitudes permanecerá aberto, con carácter 
permanente. A concesión das axudas nese exercicio estará suxeita en todo caso á existencia da 
correspondente consignación orzamentaria.

ARTIGO 13.- TRAMITACIÓN

A tramitación destas axudas poderá seguir dous procedementos: ordinario ou de urxencia.

ARTIGO 14.- INSTRUCIÓN DOS EXPEDIENTES

14.1 Procedemento ordinario

1. A finalidade destas axudas de carácter temporal é para paliar necesidades extraordinarias 
e urxentes das persoas afectadas por unha situación de emerxencia ou exclusión social, ademais 
terán que estar necesariamente dirixidas a un proceso de intervención social, que inclúa unha 
análise completa da situación individual e familiar.

2. De acordo co exposto o procedemento ordinario para a tramitación das axudas de 
emerxencia social terá as seguintes especialidades:

a) O procedemento iniciarase a instancia da persoa interesada mediante a presentación da 
solicitude nos termos e formas sinaladas no artigo 11 da presente Ordenanza.

b) As/os traballadoras/es sociais de referencia elaborarán o informe social atendendo a 
finalidade destas axudas recollida no apartado 1º deste artigo e tendo en conta os criterios 
establecidos no artigo 16 desta Ordenanza, no que se verificará o cumprimento dos requisitos 
sinalados para percibir a axuda solicitada segundo o seu destino, e a contía da mesma. Así 
como as/os traballadoras/es sociais de cada unidade técnica emitirán complementariamente 
un informe técnico específico.

c) A resolución destes expedientes, con carácter xeral, non deberán transcorrer máis de 30 
días naturais dende a data de rexistro de entrada ata a data da resolución, sempre que non se 
paralice por causa imputable á persoa solicitante.

d) Esta resolución será efectiva unha vez que a Intervención Municipal elabore a certificación 
da existencia de crédito e elabore informe de fiscalización.

e) O pago da axuda poderá realizarse na figura da persoa solicitante ou ben da persoa 
prestadora do servizo. Neste último caso realizarase mediante a formalización da delegación de 
pagamento. En todo caso quedará ao criterio do/a traballador/a social dependendo da tipoloxía 
da axuda.

14.2 Procedemento de urxencia

P
od

e 
ve

rif
ic

ar
 a

 in
te

gr
id

ad
e 

de
st

e 
do

cu
m

en
to

 n
o 

se
gu

in
te

 e
nd

er
ez

o:



ht
tp

s:
//s

ed
e.

de
po

.g
al




C
ód

ig
o 

se
gu

ro
 d

e 
ve

rif
ic

ac
ió

n:
7W

H
X

5A
D

98
96

C
V

L9
Z



•   Edita: Deputación de Pontevedra Depósito legal: PO 1-1958 Tel 986 804 100 www.

Núm.

Xoves, 11 de maio de 2023

90

BOPPO

A tramitación con carácter de urxencia darase en aqueles casos especiais que, con carácter

excepcional e segundo a valoración profesional das técnicas de referencia, precisan unha 
resolución inmediata.

O procedemento a seguir terá as seguintes especialidades con respecto ao ordinario:

a) O procedemento iniciarase de oficio mediante proposta da persoa responsable da 
unidade técnica declarando a urxencia do procedemento para darlle prioridade a tramitación 
do expediente.

b) Os informes das/os traballadoras/es sociais, pronunciaranse necesariamente sobre o 
carácter urxente do procedemento.

c) O prazo máximo para resolver e notificar será de 72 horas.

ARTIGO 15.- PRESENTACIÓN DE NOVA SOLICITUDE

Non se poderá conceder máis dunha axuda económica por unidade familiar e por exercicio 
económico, agás que o/a traballador/a social valore que as circunstancias sexan de tal gravidade 
que xustifiquen unha nova concesión antes do transcurso do prazo establecido, en cuxo caso 
será necesario iniciar outro expediente. Asemade, será motivo de rexeitamento aqueles casos 
nos que se concede esta axuda polo mesmo concepto durante os tres últimos anos.

TÍTULO IV 
CRITERIOS DE AVALIACIÓN

ARTIGO 16.- INDICADORES DA INTERVENCIÓN

Nas avaliacións dos expediente se terán en conta criterios específicos. Para a aplicacións 
dos criterios específicos se utilizará unha escala de valoración validada e estandarizada, que 
determinará a priorización na concesión en función dos puntos obtidos, que significarán a 
escala de necesidade estimada.

Estes criterios específicos, segundo a súa variabilidade, tomarán a seguinte puntuación:

a) Tipoloxía familiar (máximo 4 puntos)

b) Situación socio-familiar (máximo 8 puntos)

c) Situación económica familiar (máximo 4 puntos)

d) Situación da vivenda (máximo 5 puntos)

e) Situación de risco e/ou exclusión social ( máximo 16 puntos)

f) Familias en proceso de intervención social (máximo 27 puntos)

g) Outros datos de interese relacionados coa necesidade de axuda de emerxencia social 
(máximo10 puntos).

ARTIGO 17.- GASTOS SUSCEPTÍBEIS DE AXUDA

As axudas de emerxencia social recoñécense para ser aplicadas aos seguintes gastos segundo 
o seu destino:

a) Uso da vivenda habitual: cando se dea unha situación de dificultade de continuar no 
uso e goce da vivenda habitual e de xeito particular para afrontar os gastos que permitan o 
dereito ao uso da mesma, como por exemplo: o pago de alugueiro ou hipoteca, pago de fianza e 
primeira mensualidade para alugueiro da vivenda e pago de gastos de comunidade e necesidades 
orixinadas polo desaloxo da vivenda habitual.

En casos de existir violencia de xénero, cando así se recomende dende o Centro de 
Información da Muller do Concello de Redondela (CIM de aquí en diante), e polo período de 
tempo indispensable. Nos supostos de violencia de xénero, acreditarase esta situación mediante 
a orde de protección en vigor ou calquera outro dos medios previstos na Lei Orgánica 1/2004, 
de 28 de decembro, de medidas de protección integral contra a violencia de xénero ou a Lei 
11/2007, do 27 de xullo, galega para a prevención e o tratamento integral da violencia de xénero.

b) Habitabilidade da vivenda habitual: pola carencia de medios económicos para conservar 
as condicións de habitabilidade ou para adquirir o equipamento da vivenda habitual, como 
traslado de mobles, efectos, luz, gas, acometida da auga; mobiliario básico; electrodomésticos; 
acondicionamento sanitario e reparacións e/ou reformas en xeral.

c) Necesidades básicas persoais: as necesidades consistentes en cubrir con carácter urxente 
as atencións primarias da/o beneficiaria/o ou da unidade familiar como: alimentación, vestido, 
hixiene, coidados sanitarios, próteses, axudas técnicas, útiles auditivos, fonadores, oftalmolóxicos 
ou favorecedores de mobilidade, sempre e cando non se poidan cubrir por outros sistemas 
de protección e sempre que a falta de resolución da axuda, prestación ou pensión, non sexa 
imputable ao solicitante.

d) Necesidades complementarias: situacións de necesidade temporais orixinadas por 
circunstancias que poñen en perigo a convivencia familiar ou a integración social do/s 
beneficiario/s e/ ou beneficiaria/s e que non están comprendidas nos supostos anteriores, 
nin cubertas por outras prestacións, como: o comedor das escolas infantís ou dos centros de 
ensino de primaria, centros de día (excepcionalmente), participación en actividades escolares 
de integración social, así como o seu desprazamento ás mesmas (colonias, campamentos, 
cotas de alta en asociacións, etc.), clases extraescolares ou de reforzo, así como actividades de 
inserción socio-laboral para o transporte ou matrículas non subvencionadas e que requiran un 
desprazamento superior aos 3Km.

e) Situacións de tránsito: Aquelas nas que a persoa solicitante se atopa no trámite de solicitude 
dunha prestación económica de RISGA, prestación non contributiva ou naquelas situacións de 
tránsito para o aluguer dunha vivenda (hostal, hospedaxe…).

ARTIGO 18.- CONTÍA DAS AXUDAS

O importe das axudas modularase atendendo ao concepto concreto da necesidade, á 
consecución do obxectivo de satisfacer ou axudar a cubrir a necesidade, ao gasto necesario 
para satisfacela, á situación socioeconómica da persoa solicitante. A axuda poderá cubrir o gasto 
total da necesidade, cando así sexa avaliado pola/o traballadora/o social que o fará constar no 
informe social.

En xeral os importes máximos serán:

a) O máximo anual que se poderá conceder por unidade familiar, por varios conceptos, será 
ó 50% do salario mínimo interporfesional vixente en cómputo anual.

b) Por un só concepto, o máximo anual que se poderá conceder será do 75% do límite fixado 
na letra anterior.

c) Nas situacións de tránsito, naqueles casos nos que o solicitante ou algún membro da 
súa unidade familiar este pendente de resolución de calquer tipo de prestación debidamente 
acreditada, se poderá establecer unha contía en función do número de membros da unidade 
familiar, que fraccionada nun máximo de 12 mensualidades non exceda do 50% do salario 
mínimo interprofesional vixente en cómputo anual.

d) Nas situacións de tránsito, naqueles casos nos que o solicitante, maior de 65 anos, non 
reúna requisito de residencia para acceder a pensión non contributiva de xubilación se poderá 
a establecer unha contía ata un máximo de dúas mensualidades do SMI.

e) Nos supostos de excepcional gravidade, a persoa responsable da Concellería de Servicios 
Sociais, poderá propor incrementar estas axudas ata o límite que considere necesario, para 
atender convenientemente a necesidade sobrevida, sempre que estea debidamente xustificado 
e avaliado no informe do/a traballador/a social.

ARTIGO 19.- FORMA DO ABOAMENTO.

Os servizos económicos municipais realizarán, polos medios que en cada caso sexan operativos, 
o seu pagamento e fiscalización. O pago da axuda poderá realizarse na figura da persoa solicitante 
ou ben da persoa prestadora do servizo. Neste último caso realizarase mediante a formalización 
da delegación de pagamento que deberá autorizarse pola persoa beneficiaria. En todo caso a 
modalidade de pagamento quedará ao criterio do/a traballador/a social dependendo da tipoloxía 
da axuda .

ARTIGO 20.- ABOAMENTO DA AXUDA.

1.- A contía, finalidade e forma de pagamento das axudas concedidas serán as que se 
determinen na Resolución.

2.- Cando varíen as circunstancias que motivaron a solicitude, pero persista a necesidade 
da axuda, e por motivos extraordinarios valorados previamente polo/a traballador/a social, 
poderase modificar a finalidade da prestación.

ARTIGO 21.- XUSTIFICACIÓN DO GASTO.

Como norma xeral, e en virtude desta ordenanza, deberá xustificarse sempre todo o gasto 
executado dentro do prazo do mes seguinte ao seu pagamento polos servizos sociais do Concello.

A documentación xustificativa entregarase no departamento de Servizos Sociais Comunitarios, 
onde a/o traballadora/o social se responsabilizará da súa comprobación.

O Concello a través da Concellería de Servizos Sociais, poderá proceder a cantas revisións 
periódicas estime oportunas para comprobar se se manteñen as causa que motivaron a concesión 
de todas as axudas. Para ese efecto, poderá requirir ás persoas beneficiarias das axudas para 
que comparezan ante esta Administración e presten a súa colaboración.

No caso de que non se fixera a xustificación en tempo e forma, ou que a documentación 
entregada sexa incorrecta, o persoal técnico redactará o oportuno informe co fin de que a 
Concelleira de Servizos Sociais adopte as medidas precisas.

Darase un prazo de 10 días á persoa beneficiaria para achegar os documentos correctos, e 
de non emendalos revogarase a axuda.

O incumprimento da presentación da documentación xustificativa e a non devolución da 
cantidade obxecto da axuda, serán condicións excluíntes para poder ser beneficiaria/o de novas 
axudas, distintas ou iguais ás solicitadas, durante un prazo de dous anos.

ARTIGO 22.- OBRIGAS DAS PERSOAS BENEFICIARIAS.

As persoas solicitantes das axudas están obrigadas a:

1.- Comunicar ao Concello todas as variacións habidas na súa situación socioeconómica e da 
unidade de familiar que poidan modificar as circunstancias que motivaron a solicitude.

2.- Destinar o importe das axudas ás finalidades para as que se outorgaron.

3.- Presentar ante o Departamento de Servizos Sociais do Concello de Redondela, no prazo 
máximo de 1 mes desde a recepción da axuda, os xustificantes correspondentes ao destino dado 
á ésta, mediante facturas ou calquera outro documento con valor xustificativo.

4.- Permitir e facilitar a labor das persoas técnicas para verificar a súa situación económica 
e da unidade de familiar, sen menoscabo dos dereitos constitucionalmente recoñecidos.

5.- Reintegrar os importes concedidos cando non se apliquen aos fins para os que se 
concederon.

6.- Ter disponibilidade de comunicación efectiva e directa cos departamento de Servizos 
Sociais.

7.- Escolarizar aos/ás menores ao seu cargo, que se atopen en idade escolar obrigatoria e 
poñer os medios necesarios para a súa asistencia efectiva aos centro educativo.

8.- Non practicar a mendicidade nin permitir ou forzar a súa práctica a outros compoñentes 
da unidade familiar.

9.- Manterse tanto a persoa beneficiaria das prestacións como, as persoas da súa unidade 
familiar que se encontren en idade laboral, dispoñibles para o emprego, agás cando se trate de:

a) Persoas afectadas por unha invalidez absoluta ou persoas en situación de dependencia 
recoñecida pola administración autonómica.

b) Persoas en situación de elevado risco de exclusión que, a xuízo dos servizos sociais 
comunitarios e/ou dos dispositivos de emprego, non se atopen en situación de incorporarse 
ao mercado laboral.

10.- Comunicar ao Concello, os feitos sobrevidos en relación ao cumprimento dos requisistos:

a) Calquera cambio relativo ao domicilio e residencia habitual (empadronamento ou residencia 
efectiva) da persoa beneficiaria, e das persoas da súa unidade familiar.

b) Acceso a un emprego ou prestación pública por parte da persoa beneficiaria, e das persoas 
da súa unidade familiar.

c) Modificación dos recursos económicos da persoa beneficiaria, e das persoas da súa unidade 
familiar, que servisen de base para o cálculo da prestación.

d) Calquera modificación que afecte á composición da unidade familiar.

En todo caso, as devanditas comunicacións deberán facerse no prazo máximo de 10 días 
naturais, contados a partir do momento en que acaeceron os feitos sobrevidos dos que se trate, 
por calquera medio que permita ter constancia de ditos extremos ao traballador ou traballadora 
social de referencia.

11.- Exercitar calquera dereito económico que puidese corresponder a persoa beneficiaria 
ou as persoas da súa unidade familiar.

12.- Comparecer ante o Concello e colaborar con este, someténdose ás actuacións e 
comprobacións pertinentes, así como facilitar a información necesaria.

13.- Reintegrar o importe das prestacións indebidamente percibidas ou en contía indebida.

14.- No seu caso será obrigatorio para a persoa solicitante e a unidade familiar formar parte 
do Servizo de Educación e Apoio Familiar para a supervisión do bo uso da medida concedida, 
segundo o proxecto de intervención e no caso que corresponda.

15.- Participar nas accións ou actividades que se valoran tecnicamente de acordo ao 
diagnóstico social previo e, estipulado no proxecto de intervención social.

ARTIGO 23.- CAUSAS DE DENEGACIÓN.

Poderán ser denegadas aquelas solicitudes que, malia cumpriren cos requisitos establecidos 
no presente Regulamento, poidan concorrer nalgunha das seguintes circuntancias:

a) Que a axuda solicitada non sexa adecuada para resolución da problemática proposta.

b) Que non exista crédito suficiente para a atención da solicitude.

c) Que no prazo dos 24 meses anteriores á solicitude fora revogada calquera outra axuda ou 
prestación social por incumprimento das condicións establecidas na súa concesión.

d) Que a axuda solicitada sexa para cubrir débedas derivadas do incumprimento de obrigas 
tributarias con calquera outra Administración Pública, incluída a Seguridade Social.

e) Que a axuda solicitada sexa para cubrir débedas derivadas do incumprimento de obrigas 
civís mercantís, agás as ocasionadas pola subministración de primeira necesidade e da vivenda.

f) Que a axuda solicitada sexa para cubrir gastos de asistencia médica ou farmacéutica 
susceptible de ser prestada na súa totalidade polos servizos públicos de saúde.

g) Que a axuda solicitada sexa para cubrir gastos derivados do establecemento profesional 
por conta propia.

h) Que a axuda solicitada sexa para cubrir gastos derivados de situacións que orixinen 
demandas cuxa resolución sexa competencia legal doutras Administracións Públicas.

i) Falecemento da persoa solicitante, salvo que o/a traballador social valore favorablemente 
manter a axuda para a unidade familiar.

j) Cambio do empadroamento fóra do Concello de Redondela.

k) Desaparición das causas e/ou perda dalgún dos requisitos esixidos para a percepción 
das axudas.

l) Incumprimento por parte da persoa beneficiaria da prestación económica ou axuda ou se 
fora o caso, as persoas da súa unidade familiar de calquera das obrigas, requisitos, condicións 
e demais circunstancias que motivaron o seu outorgamento.

m) Percepción da Renda de Inclusión Social de Galicia ou prestación pública polo mesmo 
concepto.

n) Non comunicación á traballador/a social de referencia, no prazo de cinco días, dun 
cambio das circunstancias económicas ou da composición da unidade familiar constituirá causa 
determinante da revogación e conseguine extinción da axuda e do seu inmediato reintegro, 
previo requerimento polo órgano competente que, de non ser atendido, promoverá a acción 
executiva que corresponda, sen prexuízo das actuacións civís, penais ou doutra orde que en 
cada caso proceda.

ñ) Renuncia expresa da persoa solicitante.

ARTIGO 24.- REVOGACIÓN DAS AXUDAS.

1.- Falecemento da persoa solicitante (titular da axuda). Non obstante, atendendo ás condicións 
da unidade familiar e á situación económica, poderá acordarse o cambio de titularidade a outro 
membro da unidade familiar, mentres subsistan as causas que propiciaron a concesión.

2.- A utilización da axuda para finalidade distinta daquela para a que foi concedida constituirá 
causa determinante da revogación da axuda e do seu inmediato reintegro, logo do requirimento 
polo órgano competente.

3.- Traslado da residencia da persoa titular a outro municipio, excepto nos casos que o 
mesmo fora absolutamente necesario, como por exemplo, as mulleres e/ou menores vítimas 
de violencia de xénero.

4.- Renuncia expresa da persoa solicitante.

5.- Non cumprimento das obrigas das/os beneficiarias/os establecidas na presente Ordenanza.

6.- A falsidade ou ocultamento de calquera dos datos declarados polas persoas solicitantes 
poderá dar lugar á revogación da axuda, aínda cando a persoa solicitante reunira os requisitos 
para a súa concesión.

7.- Transcorrido un prazo de tres meses dende que a axuda está disposta para ser aboada, 
sen que o ingreso se puidera efectuar por causas imputables á persoa interesada, poderá ser 
revogada.

8.- Que non se xustificara debidamente a prestación concedida na forma e no prazo establecido 
ao efecto, dará lugar á revogación da axuda e extinción e á esixencia do reintegro das cantidades 
percibidas, no seu caso.

ARTIGO 25.- NOTIFICACIÓN ÁS PERSOAS INTERESADAS.

1.- O texto íntegro da resolución adoptada será notificado ás persoas beneficiarias, no 
domicilio que, para os efectos de notificacións, figure no expediente, de conformidade co artigo 
40 e seguintes da Lei 39/2015 de 1 de outubro de Procedemento Administrativo Común.

2.- Na notificación que se practique ás persoas beneficiarias da axuda indicaranse, de forma 
expresa, cales son as condicións que han de cumprir para facer efectivo o pagamento da axuda. 

Así mesmo, indicaráselle tamén de forma expresa que se no prazo establecido no artigo 21 desta 
Ordenanza, non cumprira as condicións establecidas, a Corporación Local revogará a axuda.

3.- A resolución, que será motivada, expresará os recursos que na súa contra se poidan 
interpoñer.

TÍTULO VI 
RECURSOS

ARTIGO 26.- RECURSOS

Contra a resolución que pon fin á vía administrativa, as persoas interesadas poderán interpoñer 
o recurso potestativo de reposición, no prazo de 1 mes, ante o órgano que ditou a resolución 
que se recorre.

DISPOSICIÓN ADICIONAL.

Medidas excepcionais.

Se a través do informe e criterio do persoal técnico dos Servizos Sociais Comunitarios Básicos 
deste Concello se recomendase a inclusión dalgunha medida non prevista na presente ordenanza, 
co ben de favorecer e previr situacións de exclusión, queda previsto nesta disposición adicional.

Prevese, con carácter de excepcionalidade, que poidan incluírse como beneficiarias/os as 
persoas que non cumpran a totalidade dos requisitos ou algún deles, sempre que o criterio do 
persoal técnico de Servizos Sociais aconselle esa intervención social.

DISPOSICIÓN FINAL

Esta ordenanza entrará en vigor unha vez publicado o seu texto íntegro no BOPPO e 
transcorrido o prazo establecido no artigo 65.2 da Lei 7/1985, de 2 de abril, reguladora das 
bases do réxime local.

DISPOSICIÓN TRANSITORIA

A aquelas solicitudes de axudas que se atopen en trámite ou en fase de recurso na data de 
entrada en vigor da presente ordenanza, aplicaráselles o disposto nesta en todo o que lles sexa 
favorable.

DISPOSICIÓN DERROGATORIA

No momento da entrada en vigor desta Ordenanza quedará derrogada expresamente a 
Ordenanza Municipal de Prevención de Situacións de Exclusión Social do Concello de Redondela, 
que foi publicada no Boletín Oficial da Provincia de Pontevedra número 122 do martes 28 de 
xuño de 2016. P

Contra a aprobación definitiva desta ordenanza fiscal unicamente poderá interpoñerse recurso 
contencioso-administrativo ante a Sala do Contencioso-Administrativo do Tribunal Superior de 
Xustiza de Galicia no prazo de dous meses dende a publicación da Ordenanza no Boletín Oficial 
da Provincia.

